
O auxe dos
comunicadores
como

Comunicacion
Alternativa e

Aumentativa
(CAA)

N on hai moito que a chamada Comunicacién Aumentativa e Al-
ternativa (CAA) é un recurso usado pola comunidade educati-
va ou no ambito terapéutico da linguaxe para as persoas que non
desenvolven a capacidade de expresarse oralmente. De feito, co-
mezou nos anos setenta a necesidade de outorgarlles as persoas
situadas nestas circunstancias un recurso que lles proporcionase a
posibilidade de desenvolverse autonomamente. A terapia centrali-
zada no desenvolvemento da fala pasa a ser secundaria e céntrase,
nese momento, na implementacién dos SAAC (Sistemas Alternati-
vos ou Aumentativos de Comunicacién) dende o convencemento
de que estes non entorpecian na fala; é mais, beneficiaban o des-
envolvemento da linguaxe oral.

O que podemos ver na Figura 1 é sé unha representacién dos Co-
municadores mais estendidos e usados ao longo do tempo. De-
bemos sinalar que nds non incluimos no grupo dos “SAAC sen
axuda” a Lingua de Signos, xa que esta é un idioma que se trans-
mite de xeito natural igual que se transmite a linguaxe oral.

Autores como Stephen von Tetzchner e Harald Martisen xa defen-
deron polos anos 90 que non existen prerrequisitos para a apren-
dizaxe da comunicacién e, polo tanto, deberiase outorgar aos ou
4s menores desde moi cedo un sistema que lles brinde a posibi-
lidade de interactuar co medio, para que o seu cofiecemento do
mundo non se vexa interrompido pola imposibilidade de poder

comunicarse. O seu desenvol-
vemento xeral vén da man da
sUa interaccidn cos axentes ex-
ternos (familia, amigos, escola,
o panadeiro cando merca pan,
o perruqueiro que lle corta o
pelo...). Polo tanto, o uso dun
sistema alternativo de comuni-
cacién brindaralles esta inte-
raccion mais ald das persoas
“que entenden o que quere
expresar”.

Tradicionalmente usdbanse ta-
boleiros de comunicacién, en
soporte rixido, onde se organi-
zaban diferentes pictogramas
que a persoa puidese preci-
sar. Xa fose nunha situaciéon
concreta ou un taboleiro xené-
rico onde, por medio da sina-
lizacidon destes, o interlocutor
pode ir interpretando o que se
lle quere dicir.

E  aqui onde se produ-
ce o maior desenvolvemen-
to nos Ultimos anos: grazas
ao vertixinoso crecemento da
tecnoloxia aparecen os comu-
nicadores dixitais.

Os comunicadores dixitais son
ferramentas tecnolodxicas que
utilizan un soporte reducido
(tableta e incluso mébil) no
que poden introducirse tan-
tos pictogramas ou fotos reais
como queiramos, clasificalos
por categorias e reproduci-
los a voz cun sinxelo click, de
modo que co seu uso facilitase
a interaccion con calquera per-
soa, ainda que esta non tefia
cofiecemento do seu manexo.
O grande avance neste campo
foi sen dubida a aparicién de
plataformas como ARASAAC,
que brinda de xeito gratui-
to miles de pictogramas para
que estes poidan usarse e des-
cargarse. Se ben é certo, non
todos os comunicadores usan
este material, xa que non po-
den empregarse con fins co-
merciais e algunhas empresas
deben utilizar os seus propios

Fig. 1. Os SAAC e o lugar que ocupan os comunicadores dindmicos.

ou mercar programas para edi-
talos e non requirir de licenzas.

Dende a nosa experiencia con
eles, ao usar pictogramas ou
fotos reais, creo que se tra-
ta dun soporte moi axeita-
do para alumnado con TEA,
xa que o uso das imaxes be-
neficia a comprensién e o seu
procesamento. Outra vanta-
xe fundamental é a economia
de tempo. Coas carpetas de
pictogramas temos que edi-
tar, descargar, imprimir, plas-
tificar, pofer velcro... e o seu
manexo non é doado para to-
das as persoas.

Cos sistemas rixidos tinamos
a desvantaxe de que se requi-
ria dun certo cofiecemento do

significado do pictograma por
parte do interlocutor, co cal
restamos autonomia, que é a
finalidade da CAA, o que fa-
cia que fosen rexeitados facil-
mente.

Grazas aos comunicadores
que usan un software que per-
mite reproducir a voz, amplia-
se a funcionalidade e créanse
realmente situaciéns de comu-
nicaciéon mais abertas sen ne-
cesidade de entender o seu
manexo, xa que non hai que
interpretar.

Ademais, os mais avanzados
presentan patréns co vocabu-
lario base que se realiza por
medio de estudos, para poder
ofrecer un amplo abanico de

Fig.2. Modelo de panel de comunicacion SAAC con axuda.

Fig. 3. Exemplos dalgins dos comunicadores dindmicos segundo o sistema operativo do dispositivo base.

palabras dependendo da ida-
de do usuario, o que facilita
ao interlocutor escribir nel fa-
cendo de modelo do proceso,
ampliando, asi, as posibilida-
des de uso e bo funcionamen-
to. Tamén contefien teclados
para escribir palabras novas,
nomes propios... directamen-
te pictografiados e emitidos
por voz.

Porén, o seu uso e implanta-
cion require dunha planifica-
cion e metodoloxia especifica
que precisa dunha aprendi-
zaxe por parte do alumno ou
alumna, o que supdn, ademais,
dispofier dunha cantidade de
vocabulario personalizada ao
individuo. Nés somos mais
partidarias de sistemas mais

abertos que proporcionan ao
individuo unha ampla gama
de vocabulario (non ten que
ser usado por el ou ela nese
momento) e permiten ao in-
terlocutor crear modelos de
uso para que aprenda novas
formas e construcions, tal e
como se produce no proceso
ordinario de aprendizaxe dun-
ha lingua. Estes sistemas mais
abertos amplian novas formas
de crear linguaxe, aumentan
a capacidade comunicativa e
proporcionan maior interac-
cién co medio e a sla contor-
na.

Iso si, temos que valorar a
adecuacién para o usuario e
valorar pros e contras. As ve-
ces requiren dunha formacién
previa sobre o manexo, que
adoita ser bastante doado.
Ademais, estes supofien un
soporte para o desenvolve-

mento dos rapaces, polo que
a implementacién debe invo-
lucrar a partes iguais a fami-
lia, escola e terapias externas
as que poidan asistir. Precisase
esta conxuncién para que poi-
dan funcionar. O que si que te-
mos que ter claro é que esta
tecnoloxia non suple os recur-
sos necesarios para o dia a dia
das persoas con TEA, como
anticipadores, organizadores,
traballo de mesa adaptado...
que son indicaciéns, recur-
sos e referencias metodoloxi-
cas que seguirdn precisando
como complemento na vida
diaria.

O grande avance destes co-
municadores dindmicos é a
facilidade de manexo e o au-
mento das posibilidades de
interaccién, o que incide di-
rectamente sobre a autoesti-
ma do alumnado; estan, por
outra parte, mais na lifia do
modelo inclusivo de educa-
ciéon polo que moitos traballa-
mos diariamente. =



